
VERWAGTING

 Baie dankie, broer, en ek’s bly om hier te wees. Mag die Here
julle seën. Julle kan noumaar sit en ons sal…

2 Het beslis ’n groot voorreg vanmôre om op die preekstoel te
staan in Tucson vir die eerste keer in my lewe. Ek het gedink,
terwyl ek op pad was hiernatoe vanmôre, van hoe die baie stede
dwarsdeur die wêreld wat die Here my die voorreg gegee het
om te besoek, en te praat met die gemeentes, en vanmôre wat
my eerste keer hier in Amerika is om ooit in hierdie mooi stad
te wees.
3 Vandat ons hier was het ons sy mense en—en julle atmosfeer
leer liefkry, julle goeie weer, die pragtige berge, die woestyne.
Daar’s iets daaromtrent, wat my sal laat smag om hier te bly. Dis
so stil. Ons was gister in die woestyn om rond te kyk, en dit lyk
net asof God spreek terwyl jy daarbuite is.
4 Daar’s niks gejaagd nie, hulle gaan nêrens heen nie, nie
opgewonde oor enigiets nie, so hulle is net stil en ontspanne. En
dit lyk vir my dis baie soos hulle mense wat ek hier ontmoet:
ontspanne. Geen haas nie, ons is nie haastig om enigiets te doen
nie, en dis ’n goeie plek vir ’n senuweeagtige prediker, sodat
hy kan stil raak. Geen haas nie. Die lewe het sulke “rep-en-
roer,” soos ons dit noem: “heen-en-weer gehardloop,” en ons
moet hierdie gedoen kry binne ’n paar minute, en hierdie, en
net soveel tyd. Dit lyk asof wanneer jy hier kom: “Wel, wat’s die
haas?” En ek hou daarvan.
5 En nou, kan jy nog iets in die woestyn leer wat ek dink soort
van goed is vir ons om na te kyk: al daardie kaktus-naalde.
Wanneer ek…Julle sien daardie naalde, en ek dink nie daar’s
’n masjien wat een so skerp kan maak nie. My seun kan “amen”
sê daarop, want ons moes hulle heeldag gister uit hom uittrek.
En nou, as daardie klein kaktussie in my streek was—was, sou
dit oopvou en ’n pragtige sagte blaar wees, want wat dit is, is
’n opgerolde blaar. En die natuur het dit so skerp gemaak. Dis
hoe dit homself beskerm. Dit mag dalk goed wees vir ons om ’n
oomblik daaroor te dink.
6 Nou, sit water in hierdie woestyn en los dit hier vir ’n paar
jaar, daardie kaktus sal opkom met blare daaraan, wat sag
sou wees. En dis hoe die kerke partymaal raak wanneer ons
sonder geestelike water aangaan. Ons rol net baie styf op en
steek mekaar. Maar gooi die water daarop, dit word sag, en is
buigbaar, en ek dink dis waarvoor ons kerke het, is waar ons
geestelike water kan hê, wat ons liefdevol en sag hou sodat God
ons kan gebruik; en buigbaar en nie mekaar steek nie, maar net



2 DIE GESPROKE WOORD

saggies en teer op die ander kêrel se skouer lê, en elkeen van ons
wat die ander kêrel se laste dra en so diewet vanChristus vervul.

7 Ek het julle pastoortjie ontmoet, en dit was die eerste keer
in my lewe om hom te ontmoet, en so ’n gawe kêreltjie. Ek is
dankbaar dat hy hierdie wonderlike kerk en hierdie gemeente
hier het. En dan my goeie vriend, een van julle lidmate hier
Broer Norman, Suster Norman wat…besoekers hier by julle
was, maar hulle het nou hier ingetrek, dink ek, om te bly. Ek
blameer hulle nie. En hy het vir my gesê: “Toe ek hierdie kerk
gebou het,” het hy gesê: “toe ek die laaste trap ingekap het, die
spyker daarin,” gesê: “het ek gesê: ‘O God, laat my vriend, Broer
Branham, eendag oor hierdie trap loop om met die gemeente te
praat.’” En hy het ’n paar oomblikke gelede daaragter staan en
huil daaroor, hoe God sy gebed beantwoord het.

8 En ek—ek’s so bly vir die voorreg om hier te wees. Ek het…
Julle is mense…Ekhet ontmoet, al hoe ekweet om hom te noem,
is Broer Tony, ek kan nie daardie Italiaanse naam sê nie. En so
het ek hom ontmoet, en hy’s ’n gawe man. En ’n ander man, ek
dink hulle noem hom Otto—Otto, Otto—Otto, so-iets. Ek is nie
baie goed hiermee, om name uit te spreek nie. Uh-hum.

9 En ons het gister die internasionale konferensie gehad. Daar
was ’n Duitser, en ’n Italianer, en wat-nog daar gewees, en—en ek
was daar as ’n Ier. So ek het gesê: “Hierdie is ’n internasionale
konferensie.” Baie van die kêrels, party van hulle was oorsee en
het geveg met die nasies, ensovoorts, met die verskillende nasies.
Maar as hulle almal kon voel soos ons het, toe ons gister in die
woestyn gestaan het, sal daar geen oorlog meer wees nie; ons sou
broers wees. Christus is die Antwoord.

10 Ek hou daarvan om na hierdie pragtige vallei en omringende
berge te kyk, wat so uittroon. Ek het daarbo gesit, en afgekyk op
die…hierdie stad, en ek het gedink: “Hoeveel prospekteerders
het al in vergange tye oor hierdie grond geloop en net hier in die
woestyn omgekom, op soek na ’n goudmyn?” En daardie dae is
net omtrent verby nou, maar ons dank God ons het die Goudmyn
gevind. Jy grawe dit nie hier uit julle heuwels uit nie; kry dit
uit die hemele uit. En nou, vandag prospekteer ons nie meer nie,
maar ons “verwag” dat God elke belofte sal vervul wat Hy ooit
gemaak het, en Sy oorvloedige seëninge op ons uit te stort.

11 En Hy bly God, en Sy hart is net so gretig om vir ons te gee
waarvoor ons vra, as wat ons is om te vra, en meer as dit: want
“so lief het Hy die wêreld gehad, dat Hy Sy eniggebore Seun
gegee het; wie ook al in Hom sou glo, nie verlore sou gaan nie,
maar die Ewige Lewe sou hê.” En as Hy ons liefgehad het toe
ons nog sondaars was, vervreemd van Hom, die gemenebes van
God, hoeveelmeer gewillig is Hy vanmôre om ons die uitermatige
oorvloedige te gee, bokant alles wat ons kan doen of dink.

12 En ons kom in die stad in om te kom besoek. Ons vertrek nou
môre na Kalifornië, bo na die noordelike deel, en na verskillende
dele van die wêreld toe. Maar dis beslis ’n groot voorreg vir my
om hier te staan vanmôre in hierdie pragtige kerk, Gemeentes
van God. Hulle was sommige van my groot borge, regoor die
wêreld. Goeie mense behoort aan hierdie organisasie, goeie
predikers, goeie lekedom. Ek dink al God se mense is goed; waar
jy hulle ook al vind, is hulle goeie mense.
13 En as ’n sendeling en deur baie te reis, omtrent sewe keer om
die wêreld, vind ek dat die Heilige Gees…As jy gaan na, soos,
Thailand, Japan, Suid-Afrika, daaragter na die Hottentotte, en
daardie plekke daar, daardie mans en vroue kom kerk toemet nie
een draad klere aan nie, want hulle ken niks anders nie. Tiene van
duisende van hulle lê bymekaar. As jy—as jy hulle taal kon praat,
sê: “Watter is regterhand, en linker?” sou hulle nie weet waarvan
jy praat nie. Al wat hulle weet, is om dood te maak wat hulle kan
eet; as hulle nie kan nie…enige manier wat jy iets kan kry om
te eet; dis om te oorleef, net soos ’n dier soumaak.
14 Maar daar’s een dingwat hulle onsmaak. Jy in ’n vergadering
soos daardie staan en die Heilige Gees op hulle laat val, doen
hulle dieselfde ding wat julle doen as julle die Heilige Gees
ontvang, tree net so op. Dit wys dat God geen aannemer van die
persoon of nasie is nie. Soos Handelinge 4 sê: dat Petrus gesê
het hy het gesien dat God geen aannemer van enige nasie is nie,
maar almalwatHomvrees. En so het ons iets in gemeen: dis Jesus
Christus.
15 Ek het ’n rukkie gelede my vrou gebel en dis omtrent
nul daarbo; en selfs die skole is gesluit met sneeu, heeltemal
toegesneeu, en dis die paaie wat so glad is. As enigiemand van
die Ooste af kom, beter julle bly wees julle is nou hierbuite in die
Weste, want dis baie koud. So ons kan nie dinge in gemeen met
my streek en hierdie streek hê nie, maar ons het wel met my God
en julle God, want Dit is dieselfde God.
16 Ek het vanmôre gekom om soort van die bediening bekend
te stel wat die Here Jesus my toegelaat het om om die wêreld te
dra. En ek het gedink dat dit, vanmôre in Sondagskool, vir die
mense ’n—’n geleentheid sou gee dat ek vir hulle kon verduidelik,
aangesien ons net vir een aand hier is, dat hoe, dat hulle Christus
kan ontvang vir die genesing van hulle liggaam. En die vreemde
dingetjies, van die eerste keer hier wees, iets mag dalk ’n bietjie
vreemd wees vir julle. “Hoekom het hulle dit so gedoen? Hoekom
het hulle dit nie op hierdie ander manier gedoen nie?” Ekmag dit
verduidelik.
17 Nou, gewoonlik wanneer ons in ’n stad inkom wanneer ons
’n groot byeenkoms hou, wel, vra ons—ons vir die samewerking
en affiliasie van alle kerke om bymekaar te kom, sodat Christus
nie verdeeld is onder ons nie; Hy’s dieselfde Christus onder ons

almal. En ons probeer om al die denominasies, Metodis, Baptis,
Pinkster, Kerk van God, die Heiligheid, en almal, bymekaar te
kry. En dan bymekaar te sit in Hemelse plekke in Christus Jesus,
met verwagtinge dat God Sy Gees op ons sal uitstort en die
“uitermatige oorvloedige,” sal doen. Nou, en dan wanneer ons
dit doen…

18 Ek het nog altyd hierdie stelling gemaak: Ek…Almal weet
ek was ’n Sending Baptis gewees, en ek’s ’n Sending Baptis wat
die Heilige Gees ontvang het. So dan daarin, glo ek nie dat
Pinkster ’n organisasie is nie. Ek glo Pinkster is ’n ondervinding
dat wie ook al wil kan kom en ontvang. Ons kan nie ’n heining
daarom sit nie, want dit is nie, dit gaan verby ons heinings,
julle sien.

19 So ek glo dat ’n persoon gered is (of hy ’n Metodis, Baptis,
Katoliek is, of wat hy ook al mag wees) as hy Jesus Christus
plegtig vertrou vir Sy genade. Maar as hy ’n Katoliek is en glo
die kerk red hom, dan is hy verlore. As hy ’n Pinkster is en glo
die kerk red hom, is hy verlore. Maar maak nie saak wat hy is, na
watter kerk toe hy gaan nie, as hy plegtig vertrou op die Bloed
en verdienstes van Jesus Christus, is hy gered, ek gee nie om in
watter kerk hy is nie. Want dis deur geloof wat ons gered word,
en dit deur genade.

20 Ek het altyd beeste opgepas, hulle aangejaag na die troppe
bo in Colorado en oor die—die Troublesome Rivier Vallei, die
Hereford Vereniging bewei daardie vallei. Ek neem aan dat julle
dieselfde wette hier het, en om ’n—’n brandmerk te kry, die
Kamer van Koophandel aan te teken ensovoorts. En as jy ’n ton
hooi op jou plaas kan kweek, wel, dan kan jy jou beeste instuur
vir een koei per ton hooi wat die plaas kan produseer vir die
weiregte in die bos.

21 Hulle het ’n groot draadheiningwaar ons na die Troublesome
Rivier toe gaan, dieWes vurk, die Oos Vurk, van die Troublesome
Rivier. En ek het baiekeer daar gesit in die oggend, in die lente-
aanjaag, die beeste soontoe aangejaag, my been oor die horing
van die saal gesit, en die veldwagter dopgehou wat daar staan,
en kyk het hoe daardie beeste verbygaan. Eendag terwyl ek daar
gesit het, het ek gedink: “Dit is hoe dit in die Hemel gaan wees
wanneer ons by die groot poort kom.”

22 En ek het opgelet wat daar deurgegaan het, daar was omtrent
vyftien of sestien verskillende brandmerke van beeste wat daar
ingegaan het. Party van hulle is die Diamandbalk, dis Mnr.
Grimes bo op die plaas; Mnr. Jeverez, die Kalkoenspoor; en—en
verskillende brandmerke. Die veldwagter het nie soveel opgelet
na die brandmerk nie. Hy het hom nie daaraan gesteur nie; maar
hy het gekyk na die bloedplaatjie aan die oor, want jy kan nie ’n
koei op daardie weiveld sit as dit nie ’n opregte Hereford is nie.

En dis wat hulle wil verstaan, dat hulle opreggeteel is, moes ’n
bloedtoets kry.
23 Ek het gedink: “Dis presies wat dit sal wees op die
Oordeelsdag. Hy sal nie oplet watter brandmerk ek dra, of ek
Baptis of Pinkster of Presbiteriaans is nie, maar Hy sal dophou
vir die Bloed, die Bloedplaatjie. ‘Wanneer Ek die Bloed sien, sal
Ek by jou verbygaan.’” Ons gaan in deur wat ons is; nie wie
ons is nie.
24 Nou, wanneer ons vanaand na die diens toe kom, watter tyd
begin die diens omtrent, Eerwaarde…?…Sewe vyf-en-veertig,
dan omtrent ses-dertig, reken ek, tussen ses en ses-dertig sal ek
’n paar van hulle laat kom om gebedskaartjies uit te deel vir die
mense, ’n rukkie voor die diens, sodat hulle nie inmeng met die
diens terwyl dit begin nie. En laat die siek mense hier na die
voorkant toe kom, sodat ek naby aan hulle kan kom. En dan
sal daar ’n gebedskaartjie wees; die seun sal afkom en soveel
kaartjies bring, en hulle deurmekaar maak hier reg voor julle,
en dan net vir elkeen ’n gebedskaartjie gee (Sien?) wat julle wil
hê. Elkeenwat ’n gebedskaartjie wil hê, julle kan dit kry.
25 Daarom, die rede waarom ons dit so doen…Dit was
altyd dat ons in ’n diens ingestuur het so…Elke pastoor wat
saamgewerk het, ons sou vir hom ’n honderd kaartjies stuur vir
sy gemeente. Wel, die eerste een wat sy groep ingekry het, het dit
dit afgehandel. Die res van hulle het nie ingekom nie, want, was
miskien net vir drie aande daar, ek kon nie soveel mense deur die
ry kry nie. Toe het ons uitgevind dit sal nie werk nie.
26 So toe, het ek ’n paar…’n prediker gekry om saam met
my te gaan om gebedskaartjies uit te gee, en hy was…het aan
’n organisasie behoort; en wanneer hy nie ’n bietjie guns wou
betoon aan sy eie organisasie nie, wel, dan het dit soort van ’n
bietjie aanstoot gegee.
27 So toe, het ek gewoonlik tien of vyftien mense na die
platvorm toe geroep om mee te begin. Wel, as hulle nie
gebedskaartjie nommer een tot by vyftien gehad het nie, wel, sou
hulle dit net op die vloer gooi. Hulle wou dit nie hê nie, want
hulle sou nie geroep word nie. So ons het uitgevind dit wou nie
werk nie.

Toe het ek ’n kind gevat, soos een van daardie seuntjies, en
ek sou sê: “Kom jy hiernatoe, seuntjie, of ’n dogtertjie, wat, op
die moeder se skoot sit.”

Ek sou sê: “Kan jy tel?”

“Ja, meneer.”

“Begin jy dan tel.”

Wel, hy sou begin: “drie, vier, vyf, ses,” tot waar hy ook al
opgehou het; dan het ek net daar begin.

28 Wel, glo dit of nie, ons het steeds mense; moeder het geweet
om vir Junior te sê waar om te stop vir haar kaartjie. So ons het
uitgevind dit wou nie werk nie.
29 So toe, toe het ons ’nman in die gebedsry, of bo gekry eenkeer,
wat gebedskaartjies verkoop het ommense te kry dat hulle eerste
op die platvorm kon kom. So dit wou nie werk nie.
30 So een aand het die Here aan my geopenbaar om die man
te laat afkom en die gebedskaartjies uit te deel, en voor die
gehoor te staan en hulle almal deurmekaar te maak. Dan mag
hierdie een dalk nommer een kry, hierdie een vyf-en-dertig, en
daardie een twee-en-sestig, en die volgende daarna. Hulle sou
almal deurmekaar wees. En dan sou dit wys dat, die man wat
die gebedskaartjie uitgedeel het, nie die een was wat hulle hier
na boontoe laat kom het nie, want hy het nie geweet nie. Hulle
was almal deurmekaar.
31 Dan, egter, wanneer ek afgekom het na die diens toe, wel,
dan sou ek partykeer begin by nommer een, partykeer by vyf-
en-twintig en vyftig. Partykeer sou ek soveel neem wat op
hierdie stoel gesit het (by myself, terwyl ek gepraat het), dit dan
vermenigvuldig met hierdie aan hierdie kant, en, o, net op enige
manier. Sodoende laat dit dit net heeltemal oor aan die hele
gehoor. En terloops, daar’s omtrent vyftig-teen-een wat genees
word in die gehoor teenoorwat geneesword op die platvorm.
32 Die boodskap is nie om te probeer om iemand te genees
nie, want genesing is iets wat alreeds gekoop is. Verlossing is
gekoop. Jy is nie net verlede week, of verlede jaar, of vyf jaar
gelede gered nie; jy is gered toe Jesus vir jou gesterf het op
Golgota. Dit was jou verlossing; en nou, het jy dit net aanvaar
twee weke gelede, of twee jaar gelede, wat dit ook al was. En
dis hoe dit was, genees: Ons…“Terwille van ons oortredinge
is Hy deurboor, deur Sy wonde het daar vir ons,” verlede tyd:
“genesing gekom.” So dis net om die mense te laat sien, te laat
besef, dat die Teenwoordigheid van Christus naby is. Dis wat die
resultate bring van duisendemense wat genees is.

Nou, net voor ons die Woord benader, laat ons, eers,
die Outeur nader, in ’n woordjie van gebed terwyl ons ons
hoofde buig.
33 Ons genadige Hemelse Vader, ons benader U heiligheid
vanmôre, in die algenoegsame Naam van Jesus Christus, U Seun,
omdat ons geleer is deur Hom in die Woord dat as ons die Vader
enigiets vra in Sy Naam, sal dit toegestaan word. Ons het geen
ander naam wat ons verseker sal wees dat Hy ons sal hoor nie,
net in daardie algenoegsameNaam van die Here Jesus.
34 Ons dank U, eerstens, Vader, vir wat U alreeds vir ons gedoen
het, die vele seëninge, die veelvuldige genade wat U vir ons gegee
het. En dan dank ons U vir die genade wat ons vanmôre het om
in hierdie nuwe kerk te staan, wat ’n gedenkteken is wat hier in

die stad gebou is, wat hier opgerig is tot die eer van God, sodat
verlore sondaars kan inkom en gered word; sodat die siekes, wat
verby die dokters gegaan het, dokters van die aarde, bo hulle
begrip, wat steeds na die hoër kragte toe kan kom, die Almagtige,
en genees word. O, hoe ons U altyd liefhet, Vader. Hoe ons U dank
vir hulle.

35 En ons is ’n bevoorregte volk om te dink aan die Russe
vanmôre met die groot Sputnik bo in die lug met ’n man wat
daarin sit, en sy hartklop al die pad tot op die aarde te hoor. Hoe
naby is die eindtyd nie hier nie! Dit het regoor die volk gekom
en dis “Gee oor of vergaan!” En, O God! Dink wat dit sal wees
as hulle ooit sover gaan om daardie atoom-missiele te gooi. Die
ou aarde sal uitskud in die ruimte in, en daar sal nie meer tyd
wees nie.

36 Maar ons word geleer in die geliefde Woord, voor dit ooit
gebeur, gaan die Kerk Huis toe om by haar Heer te wees. O,
hoe Noag in die ark gekom het voordat die reën geval het; Lot
is uit Sodom uitgeroep voordat die vuur geval het. Here, ons
glo die Kerk sal van die aarde af weggevoer word voordat die
groot vernietiging kom. Ons is so bly om te weet dat ons daardie
tyd nader.

37 En, Vader, soos ons vanmôre kyk en weet dat dit voor
vanaand kan gebeur, dat hierdie volk, of wêreld, opgeblaas kan
word. ’n Klein nasietjie of ’n fanatikus laat een van daardie
missiele los, en hulle is almal op mekaar gerig, hier sou dit gaan;
maar voor dit gebeur, God, sal die Wegraping, die basuin blaas,
en sal ons in die hemele ingeroep word om ons Here te ontmoet.
Watter soort mense behoort ons te wees vanmôre? Gelukkig, en
ons lig ons hoofde op soos ons die vyeboom sien bot, en die groot
tekens, en die wetenskap wat sê dis drie minute voor middernag.
Dit kan omtrent enige tyd tref.

38 O God, tref die kerk vanmôre, Here, met U krag en met U
veelvuldige wysheid. Tref dit vandag, en laat U groot vlerke
uitsprei bo-oor hierdie geboutjie vandag; en die kinders daar
onder inneem soos ’n hen haar kuikens neem, en voed die siekes
terug na gesondheid, fisies en geestelik. Skenk dit, Here. Seën
hierdie kerk. Seën die doel waarvoor dit hier staan, die saak wat
dit verteenwoordig: die pastoor, die ouderlinge, die diakens, die
trustees, en die lekedom, en al die vreemdelinge in ons poorte.

39 Nie net hierdie kerk nie, maar ons bid dat U elke
kerk dwarsdeur die land sal seën. En as gevolg van hierdie
byeenkomsie vandag, mag daar ’n outydse herlewing begin wat
deur hierdie Arizona sal trek van kant tot kant. Skenk dit, Here.
Ons sal ons hoofde nederig buig in U Teenwoordigheid en dank
betuig, want ons vra dit in Jesus’ Naam, U dierbare Seun, ons
Verlosser. Amen.

40 Nou, nie om te preek nie, maar net ’n bietjie in-orde-kry, om
harte voor te berei vir die geleentheid vanaand, waar ons glo ons
Hemelse Vader ons sal ontmoet. En dan miskien op een of ander
geleë tyd, as die Here wil, sal ons miskien graag wil terugkom
vir ’n langer tyd, waar ons bymekaar kan kom, en die broers
bymekaar kry. Ons is net op ’n besoek.
41 Maar ek wil graag lees uit Lukas, die 2de hoofstuk en 25ste
vers, 26ste vers:

En aan hom was dit deur die Heilige Gees geopenbaar,
dat hy die dood nie sou sien, voordat hy die Christus van
die Here gesien het nie.

42 Ek gaan ’n onderwerp van Verwagting gebruik. Verwagtinge
word gewoonlik gebaseer op ’n geloof. Jy moet geloof hê voor jy
enigiets kan verwag. En nou, soos baie van die dienaars van God
in die Ou Testament: “Geloof kom deur die gehoor, die gehoor
van die Woord.”
43 En ek het hierdie al dikwels aangehaal, dat God pliggebonde
is teenoor Sy Woord. Ek wil graag net ’n woord of twee Daarvan
lees, want wat ek sê sal faal, want ek’s ’n mens, maar Sy Woord
kan nie faal nie, want Dis God. Wat…God ooit op die toneel
geroep word op enige tyd, om ’n—’n besluit te maak, en die eerste
besluit watGodmaak,moet dit elke keer dieselfde besluit wees.
44 Nou, dis waar jy jou geloof plegtig moet baseer, op SO
SPREEK DIE HERE. Jy moet dit glo, dat dit God se Woord is.
En dis die enigste hoop wat ons het, die enigste wesenlike hoop
wat ons het, is op die Woord van God. En nou, God wat oneindig
is, en nie ’n fout kan maak nie, en Hy’s volmaak, daarom, moet
al Sy—al Sy beloftes volmaak wees soos wat Hy volmaak is. “In
die begin was die Woord, en die Woord was by God, en die Woord
wasGod. En dieWoord het vlees geword en onder ons gewandel,”
die Woord Self, so daarom, die Bybel is die Woord van God. Dit
is God Self wat op papier geplaas is.
45 Want geen mens is beter as sy woord nie. As ek nie ’n man se
woord kan vat nie, kan ek net nie enigiets met hom te doen hê
nie. Hy moet eerlik wees, hy moet opreg wees, en veral as hy bely
om ’n Christen te wees.
46 Nou, dis net ’n kort teksie, maar dis nie hoeveel dit is nie. Dis
nie die kwaliteit, of, die kwantiteit nie; dis die kwaliteit van die
Woord. Dis wat dit is: Dis God seWoord.
47 Simeon hier, van ouds, het gesê dat dit belowe is deur die
Heilige Gees dat hy nie die dood sou sien voor hy die Here se
Christus gesien het nie. Hy het ’n reg gehad om dit te verwag,
want God het dit aan hom geopenbaar deur die Heilige Gees. Hy
het ’n rede gehad om dit te openbaar.
48 Nou, ons vind uit dat Abraham van ouds, toe hy vyf-en-
sewentig jaar oudwas en sy vrou vyf-en-sestig, Sara, hoedat God



VERWAGTING 9

met hom gepraat het, dat hy ’n baba sou kry by Sara, sy vrou. Hy
was steriel en sy was onvrugbaar. En hulle was hulle hele lewe
lank so, maar tog het God vir hom gesê dat hy ’n kind by Sara
sou kry. En Hy het hom gevra om homself af te sonder as gevolg
van hierdie belofte.
49 En dis wat onsmoet doen:Wanneer ons God op SyWoord vat,
moet ons ons afsonder van al die goed om jou, wat teenstrydig is
met daardie Woord. Jy kan nie na mense toe gaan en sê: “Nou,
dink julle ek het my genesing? Dink julle nie…?”Niks wat hulle
dink nie; dit het niks daarmee te doen nie. Dis wat jy dink. Dit
hang van jou af. So hy is gevra om homself af te sonder, en hy het
dit gedoenmet groot verwagting omdie kind te ontvang.
50 Nou, ons vind uit dat daardie kind nooit gearriveer het tot
vyf-en-twintig jaar later nie. Maar in plaas van om swakker
te word omdat dit nie die eerste maand gebeur het nie, het hy
die heeltyd sterker geword, want sy verwagtinge was groter. As
Sara een maand ouer was, sou dit een maand groter wees in die
verwagtinge, omdat God Sy Woord gehou het. Dit sou baie beter
vir haar gewees het om die kind op ’n honderd jaar oud te kry as
wat dit op sestig jaar oud sou wees. Sien wat ek bedoel? Dit was
die heeltyd ’n groter wonderwerk. En hy het nooit swak geword
nie, maar het die heeltyd sterker geword.
51 Nou, ons is die kinders van Abraham, die Bybel het so gesê.
Ons, wat dood is in Christus, word Abraham se saad, en is
erfgename van die belofte. Ons is erfgename van die belofte saam
met Abraham, omdat die belofte aan Abraham gegee is. Nou, as
ons sy erfgename saam met Abraham is, dan is ons Abraham se
kinders is. En dieselfde geloof wat Abraham gehad het, het ons
self, dat wanneer God ’n belofte gemaak het, net weet dat dit
gaan gebeur. Dit kan niks anders doen nie.
52 Kan julle julle voorstel dat Abraham uitgaan, gaan…? Sê
maar net hy het, hy en Sara. Hy was vyf-en-sewentig en sy vyf-
en-sestig, dis omtrent vyftien, twintig jaar verby menopouse. En
dit was sy half-suster. Hy het saam met haar gelewe vandat sy
die eerste keer met hom getroud was, waarskynlik sestien of
sewentien jaar oud, en geen kinders nie. En God het aan hom
verskyn en vir hom gesê dat sy die baba sou kry. Nou, Abraham
het verwag dat dit sou gebeur, omdat God so gesê het.
53 Ek kan my voorstel dat hy op…Kan julle julle voorstel ’n ou
man van vyf-en-sewentig jaar oud, en ’n vrou van vyf-en-sestig,
wat afgaan omdie dokter te sien om temaak…met die hospitaal
te reël om ’n baba te kry? Wat sou mense vir hulle sê? Wat sou
die dokter sê? “Die ou kêrel is kr-…iets verstandelik verkeerd.
Daar’s iets verkeerd met daardie ou kêrel.” Wel, elke man of vrou
wat God aanvaar deur geloof, en Sy beloftes aanvaar, word deur
hierdie wêreld as een of ander malle of ’n fanatikus bestempel,
omdat die dinge van hierdie wêreld so dwaas is vir God. Wat

die mens groot noem, noem God dwaas. Nou, maar Abraham het
dit geglo.

Nou, die eerste agt-en-twintig dae nadat (sy wat omtrent al
vyftien, twintig jaar verbymenopousewas): “Hoe voel jy, Skat?”

“Daar’s geen verskil nie.”
“Wel, prys God, ons gaan in elk geval die baba kry.”

54 Dit was soveel verwagting, miskien het Sara ’n paar
skoentjies gebrei, en ’n kombersie, en…Hoekom? Sy het verwag
dat iets sou gebeur, dis hoekom dit gebeur het. Jaar na jaar het
verbygegaan, en Abraham het sterker en sterker geraak, en God
geprys. En uiteindelik het dit gebeur, want hy het verwag dat dit
sou gebeur.

Na sy negentig jaar oud was, of, hy negentig was: “Wat dink
jy nou daarvan, Abraham? Omtrent opgegee?”

“Nee, meneer, ons gaan in elk geval die baba kry. Ons het al
die klere gereed gekry, ons het alles gereed.”

“Hoe lank het jy hulle al?”
“Vyf-en-twintig jaar, maar God sal in elk geval die

baba stuur.”
55 Ek hou daarvan. Sien, dis seker. God het so gesê, en dit het
dit afgehandel. Wanneer God ooit ’n besluit gemaak het, moet
Hy dit vir Ewig maak. Nou, ek kan ’n besluit maak, en binne vyf
minute teruggaan en ’n ander een maak, want ek was verkeerd
met daardie een. Jy kan ook, omdat ons oneindig was. Maar
God, as oneindig, kan nie ’n fout maak nie. Hy’s die onfeilbare,
almagtige, alomteenwoordige, oneindige God. Amen. Wanneer
Sy besluit gemaak is, is dit vir altyd afgehandel. Hy kan nie
terugkom en sê: “Ekwas verkeerd,” nie. Hy kan dit nie doen nie.
56 En as God aan die begin ’n besluit gemaak het oor geloof,
as ons Sy Woord glo, Hy elke belofte sou laat waar word, dan is
God steeds die oneindige God van Sy beloftes. Kan dit nie faal
nie, dit moet so wees. Dis positief. Jy moet die kol tref as jy Sy
Woord neem, dit glo.
57 Nou, as Hy gesê het…Wel, soos wat kerke sê dat, nie…
party predikers sê die dae van wonderwerke is verby; God genees
nie meer die mense nie. As God ooit op die toneel geroep word na
’n siek man toe en hom genees het op grond van sy geloof, as nog
’n siek man na Hom toe kom, moet Hy dieselfde ding doen, of Hy
het verkeerd opgetree toeHy die eerste siekman genees het.
58 As Hy die een die Heilige Gees gegee het wat Hom
gehoorsaam het, in die Bybel, presies soos Hy belowe het daar
in Handelinge…Hy het gesê: “Die belofte is aan julle en julle
kinders, hulle wat daar ver is, soveel as wat die Here julle God
sal roep.” As die man aan daardie kwalifikasies voldoen, is God
pliggebonde teenoor Sy Woord om hom te vul met die Heilige

Gees, want as Hy nie het nie, dan—dan het Hy ’n fout gemaak.
En as God ’n fout gemaak het, is Hy ’n man en nie—nie God nie.
Is Hy—is Hy eindig, soos ons is. So julle sien, as Abraham se
kinders, neem ons God se belofte en hou net vas daaraan. Maak
nie saak wat gebeur nie, ons hou net so daar vas, omdat God so
gesê het en dit dit afhandel.
59 Nou, jy kan dit nie bluf nie; jy moet dit hê. Jy—jy kan dit nie
net bluf nie. Dit sal nie gebluf word nie. Satan is nie ’n…hy—hy
weet of jy bluf of nie. Maar wanneer jy nie bluf nie, weet hy dit
ook. Wanneer iets onder in jou hart anker, dat jy weet dat dit so
is, dan gaan iets gebeur.
60 Abraham het dit geglo. Hy het God geglo. Hy het God op Sy
Woord geneem en onder verwagtinge; hy het vyf-en-twintig jaar
gewag met daardie verwagting wat groter en groter geword het.
En toe is die baba uiteindelik gebore, omdat hy dit verwag het.
61 Hy het homself afgesonder. En as julle sal oplet waarvoor
dit gewag het, God het vir hom gesê om homself af te sonder
van al sy familie, en God het hom nooit geseën totdat hy Hom
ten volle gehoorsaam het nie. Solank as—as wat sy vader saam
was, wel, het die ou kêrel probleme veroorsaak. En toe het hy
vir Lot saamgeneem, en toe het Lot probleme veroorsaak. En—
en alles tot hy homself afgesonder het, en weggekom het van, al
die ongeloof van hom afgeskud was, toe het God afgekom en met
hom gepraat, en iets het gebeur.
62 Enwanneer ons al die ongelowige gesies van ons afkry, en net
God op SyWoord neem, en: “Ek gee nie omwatSo-en-so gesê het,
of So-en-so gesê het nie, God het die belofte gemaak, ek staan net
daar.” Dan sal God begin antwoord.
63 Maar onthou, Hy het hom geseën, en Hy het hom bewaar,
ensovoorts, of hom gevoed, en hom gelei van plek-tot-plek; maar
Hy het hom nooit geseën en hom die belofte gegee tot hy homself
heeltemal afgesonder het van elke dingetjie van die wêreld nie.
Sy neef laat afgaan na Sodom toe as hy wou, en die res van hulle
so-en-so. Sy vader het gesterf. Toe het God vir hom gesê: “Staan
op en kyk deur die land. Ek het dit alles vir jou gegee. Kyk oos,
noord, wes, en suid.” Ek dink dis die manier. As ’n kerk, mense,
ooit ’n punt bereik waar hulle hulleself heeltemal afsonder van
die dinge van diewêreld, dan kan jy deur elke belofte in die Bybel
kyk. Dis joune.
64 Dis soos ’n groot arkade. Deur eenGeesword ons gedoop in ’n
arkade in. Party mense kom net in die arkade in deur die Heilige
Gees doop, sê: “Wel, dank die Here, ek het ingekom. Dank die
Here, ek’s hier.”
65 Dis nie reg nie. Vir my, wat het God vir Abraham gesê?
“Staan op en kyk die land deur. Dit behoort alles aan jou.” Dis
die manier, toe ek in die—na die Christus toe gekom het, wou
ek rondkyk. Nie net weet Hy het my gered nie, maar wat het ek

nog daarbinne? As iemand vir my ’n groot arkade gegee het, en
ek het daar ingegaan, sou ek graag die ding wou ondersoek, sien
wat ek het. Dis hoe dit is met Christene vandag. Hulle ondersoek
nie die beloftes van God en sien hulle moet “wie ook al wil, laat
hom kom,” nie. As ek…iets ’n bietjie hoog is, sou ek vir my ’n
leer kry en opklim soontoe, op die rakke kyk en kyk wat aan my
behoort.
66 Julle Christene kyk partymaal nie, ondersoek nie, wat aan
julle behoort nie. Genesing is julle s’n, verlossing is julle s’n,
vreugde is julle s’n, vrede; elke belofte in die Bybel is julle
s’n. Wanneer ’n man gevul is met die Heilige Gees, gee God
hom ’n tjekboek met Jesus se Naam onderaan geskryf. Stuur dit
in. Moenie bang wees om dit uit te skryf nie. Stuur dit in, en
Hy sal Sy oorvloedige seëninge na jou toe afstuur van wat Hy
belowe het.
67 Moses het klaar alle hoop verloor. Was daaragter in die
woestyn, besig om sy skoonpa Jetro se skape op te pas, toe hy,
een oggend, daaragter in die woestyn, ’n bos sien brand het.
Hy het in die teenwoordigheid van hierdie bos gekom, al was
Moses ’n teoloog, omdat hy opgelei was in die wysheid en al die
geleerdheid van die Egiptenare, deur syma vertel is dat hy geroep
is vir ’n doel, en al sy teologiese ondervinding het niks vir hom
geword nie.
68 Ek minag nie teologiese ondervindings nie, maar ek sê dit
sal nooit die plek inneem van daardie ondervinding wat jy kry
wanneer jy vir God ontmoet nie. Iets gebeur. Hy word ’n nuwe
skepsel. Partymaal laat dit jou dinge doen wat vreemd is vir
die wêreld.
69 Ek kan my voorstel hoe Moses die volgende oggend, met
Sipporawat op diemuil sit met die—dieGersompie op haar heup,
wat afgaan om Egipte oor te neem, ’n ou droë stok in sy hand vir
’n wandelstaf, die wangbaarde wat in albei rigtings waai. En:
“Waarheen gaan jy, Moses?”
70 “Gaan af na Egipte toe om oor te neem.” ’n Een-man inval;
net soos een man wat Rusland toe gaan om oor te neem. ’n Ou
man, honderd jaar oud, sy vrou wat op die muil sit met die—die
baba, wat afgaan om oor te neem. Maar die ding daarvan was, hy
het dit gedoen, omdat God die belofte gemaak het, en Moses het
verwag dat God Sy belofte sou hou.
71 Hy—hy—hy het die Egiptenare doodgemaak. Hy—hy het
eenkeer soontoe gegaan en een buite die wil van God
doodgemaak, en dit was ’n vlek op sy hande; die volgende keer
soontoe gekom en die hele nasie doodgemaak, dit was ’n eer op
sy hande; omdat dit een keer Moses was wat dit gedoen het, en
God dit die volgende keer gedoen het; dit maak die verskil. Hy
het verwag dat God hulle sal verlos, want: “Ek het hulle geroep
gehoor; Ek het hulle beproewings gesien en Ek,” ’n persoonlike

voornaamwoord, “het afgekom om hulle te verlos, en Ek stuur
jou, Moses, in My plek.” Dit het dit gedoen.
72 Hy het jou lyding gesien. Hy het die dokter sien sê: “Ek kan
niks meer daaraan doen nie.” Hy het afgekom in die vorm van
die Heilige Gees om oor te neem, as jy Hom net sal toelaat om dit
te doen. Verwag dat Hy dit sal doen, weet dat Hy belowe het om
dit te doen, hou vas aan Sy Woord. Hy het gesê Hy sal dit doen,
verwag dit dan.
73 Simeon, ’n man met groot reputasie, Simeon was ’n ou
wysgeer, en hy was ’n…het ’n groot reputasie gehad onder die
mense, as julle ooit opgelees het oor sy geskiedenis; en hy—hywas
’n eerbare man. En kan julle julle ’n ou man daar voorstel, amper
omtrent oor-die-tagtig jaar oud, wat rondgaan en sê: “Wel, jy
weet ek gaan nie doodgaan tot ek die Here se Christus gesien
het nie.”
74 Ek kan my voorstel dat sommige van die rabbi’s gesê het:
“Julle weet, die arme ou kêrel, dis jammerlik. Wel, die ou man is
’n bietjie van sy kop af. Wel, ons het vir vierduisend jaar gesoek
na dieMessias. Van Eden af het ons volk al gesoek na dieMessias;
en hier is ons in Romeinse gevangenskap. Alle omstandighede is
gesluit, al die getuienis dat hierdie dinge gaan gebeur, is geslote
vir ons; ons is in ballingskap. Ons is nie eers meer ’n volk nie; ons
is opgebreek soos ons is, en onder die Romeinse regering. En hier
het hierdie ou man, met een voet in die graf en die ander een wat
leun, en tog sê hy hy gaan die Here se Christus sien. O,” sou hulle
sê: “goeiste, dit sal nooit gebeur nie.”

Maar Simeon het geweet dit sou gebeur.
75 Ek kan my voorstel party van die jong rabbi’s wat sê: “Wel,
los net die ou kêrel uit. Hy’s skadeloos; hy sal niemand seermaak
nie. Maar hy gaan hier rond en getuig teenoor almal hy gaan
hierdie doen, en hy gaan daardie doen, en hy gaan lewe om die
Messias te sien kom, en alles soos daardie.”
76 “Wel, Simeon, wat’s jou rede? Waarom sê jy so-iets soos
daardie? Wat laat jou sê, toe Dawid na Hom gesoek het, toe Elía
na Hom gesoek het, en die profete van ouds, en ons na Hom
gesoek het deur elke eeu, en nou is die dae van wonderwerke
verby en is alles uitgedoof, vierhonderd jaar vandat ons ’n profeet
gehad het, Maléagi, en hier is jy, jy kom, en sê jy gaan nie
doodgaan voor jy die Messias gesien het nie, hoe weet jy dit gaan
waar wees?”

“Want dit is aanmy geopenbaar deur dieHeiligeGees.”
77 Daar’s sy fondasie. Dit moet jou fondasie wees. Dit moet my
fondasie wees. Wanneer die Heilige Gees dit aan ons openbaar en
dis volgens dieWoord, is daar nikswat dit gaan stop nie, wanneer
dit aan jou geopenbaar word deur die Heilige Gees, en jy hier kyk
en dis ’n belofte in die Woord.

78 Nou, Goddelike genesing is ’n belofte in die Woord. Nou, as
die Heilige Gees dit aan jou sal openbaar, dat Hy gesterf het om
jou te genees net soos jy gered is, kom danmet verwagting om dit
te ontvang, en God sal beslis toesien dat jy dit kry.

Nou, jy mag…Die—die dokter mag sê: “Nou wel, los hulle
uit. Ek reken dit sal hulle nie skaad nie. Hulle gaan in elk geval
net doodgaan.”
79 Maar onthou julle net, as God die belofte gemaak het, bly net
daarby, maak nie saak wat die omstandighede is nie. As jy sê:
“Wel, ek het kanker, ek het TB;” dit het nie een ding daarmee te
doen nie. AsGod dit geopenbaar het, houGodSy belofte; dis al.
80 Dink dikwels aan Jona. As jy dink aan simptome, mense kyk
na hulle simptome. Jona het regtig simptome gehad. Hy was in
die walvis se maag met sy hande en voete vasgebind, en was
onder in die walvis se maag in al die braaksel, en onder in die
bodem van die see, op ’n stormagtige see. Nou, hy het ’n paar
simptome gehad. As hy na hierdie kant toe gekyk het, was dit
walvis-maag; daardie kant toe, was walvis-maag; oral waar hy
gekyk het, was ’n walvis semaag. Nou, ek is seker daar’s niemand
hier wat in so ’n slegte toestand is nie.
81 Maar weet julle wat het hy gesê? Hy het gesê: “Hulle is valse
nietighede. Ek sal hulle nie glo nie.” Wat het hy gesê? “Nog een
maal sal ek na U heilige tempel toe kyk.”
82 Want hy het geweet toe daardie tempel toegewy is, die dag
wat Salomo die tempel toegewy het, het hy gebid, en hy het gesê:
“Here, asU volk in diemoeilikheid is, op enige plek, en na hierdie
tempel toe sal kyk, hoor dan uit die Hemel,” en hy het geweet dat
God daardie man se gebed gehoor het.
83 En weet julle wat het God gedoen? Hy het hom lewendig
gehou daar onderin vir drie dae en nagte, hom na Ninevé toe
geneem, waarskynlik die vis so lank geneem om deur die waters
te swem, om hom daar te kry. Maar hy het vir drie dae en drie
nagte in die walvis se maag gebly. Hy het verwag dat God iets
sou doen, omdat hy die vereiste nagekom het. God het die belofte
gemaak en hy het dit geglo.
84 En as Jona, onder daardie omstandighede, ’n wonderwerk
vanGod kon kry, omdat dit volgens dieWoord was, dit volgens sy
geloof was, en as hy dit kon doen onder daardie omstandighede,
hoeveel te meer kan ons, vanmôre, genees word, wanneer ons
nie kyk na ’n tempel wat met hande gemaak is nie. Salomo het
uiteindelik teruggeval, sy vroue het homweggetrek vanGod af.
85 Maar ons kyk na die regterhand van God, waar Jesus sit met
Sy Eie Bloed, vir ewig lewend om voorspraak te maak volgens
ons belydenis. Hoeveel te meer kan ons enige soort siekte noem
“’n valse nietigheid. Ek glo dit nie. ‘Ter wille van ons oortredinge
is Hy deurboor, ter wille van ons ongeregtigheid is Hy verbrysel,
die straf wat vir ons die vrede aanbring, was op Hom, en deur

Sy wonde het daar vir ons genesing gekom.’ Dan, Satan, vat die
pad, gaan weg hier.” Sien. “Ek glo God. Ek verwag dat dit gaan
gebeur.” Daar het julle dit.
86 As ek…nie nou dadelik gebeur nie, sal dit oor ’n rukkie
gebeur. As dit nie vandag gebeur nie, sal dit môre gebeur. As
dit nie môre gebeur nie, sal dit volgende week wees. Wat ook al,
dit gaan in elk geval gebeur. God het so gesê. Daar het julle dit.
Nou, kom jy by die punt waar jy kan geloof hê. Verwag dit. Wat
God gesê het Hy sal doen, sal God doen. Hy kan nie lieg nie.
87 So Simeon, met ’n groot reputasie, reputasies maak geen
verskil nie. Dis wat te veel in ons kerk inkom vandag, selfs in
ons Pinksterkerke. Dis te veel mode, te veel rep-…van—van
goed, asof ons net groot reputasies het, julle weet, en die kringe,
en dinge.
88 Wat ons nodig het, is ’n outydse, agterveldse, hemel-blou,
sonde-uitwissende godsdiens. Wat ons nodig het, is iets, so reguit
soos ’n geweerloop,wat die evangelie sonder toegewing sal preek,
en die spaanders sal laat val waar hullewil, en daar in te kap. Ons
het manne van God nodig; wat by die krag bly, die kerk terugkry
in die plek waar dit behoort te wees.
89 Iets is verkeerd. Ons besef dit. Ons weet dit almal. Ons is
bewus daarvan. Ons kerke verval, word swak. Wat ons nodig
het, is nie—is—is nie ’n—’n nuwe organisasie wat moet ontstaan
nie, wat ons nodig het, is nie nog ’n laat reën nie; wat ons—wat
ons nodig het, is terug na die geloof in God se Woord en God se
Bybel. ’n Siel-roerende ondervinding terug in die kerk, dis wat
ons nodig het, ’n reiniging, ’n reg-ruk, regdeur ons kerke en ons
organisasies. Hou op om klein grenslyntjies te trek; net hierdie
en daardie.
90 ’n Sekere organisasie het, nou die dag, omdat ek ’n ander
prediker op die platvorm laat sit het, wat nie aan hulle
organisasie behoort het nie, het hy gesê: “Ons het ’n streep getrek.
Ons het jou daar uitgetrek, Broer Branham, uit ons—uit ons
sirkels uit.”
91 Ek het gesê: “Ek trek nog een, so groot, om jou weer in te
neem.” Ek het gesê: “So julle—julle kan my net nie uitdruk nie.”
Dis reg. “Ek sal ’n streep reg bo-oor joune trek en jou reguit
terugneem.” Sien?
92 Dis vir…Ons is broers. “Ons is nie verdeeld nie; ons is almal
een liggaam.” Reg. Ons is Christene, gebore uit Sy Gees, gewas
in Sy Bloed. Ons is Christene. Ons behoort soos Christene op te
tree; ons behoort onsself soos Christene te gedra. Mans en vroue,
laat ek julle vertel dat dit een ding is wat ons, die kerk, vandag
kortkom, is om hulleself soos Christene te gedra. Ons gaan rond,
tree soos dooie vlieë op. Ons gaan…Dis verskriklik. Geen geloof
nie, nie genoeg, as dit ink was, om ’n kolletjie op ’n “i” te sit nie.

Ons het net eenvoudig, iets verloor. Wat ons behoort te doen, is
om ons skouers regop te kry.
93 Jare gelede het hulle altyd slawe verkoop op die slawemarkte
hier in die suide, veral onder in Georgia, ensovoorts, toe…En
hulle sou gaan oor die…oorsee in Afrika in, en die Boere sou
die slawe terugbring. Het hulle daar na Jamaika toe gebring, en
hulle na Florida toe verskeep, en hulle verkoop, menselewens.
Dit was verkeerd. God het die mens gemaak, en die mens het
slawe gemaak. Geen persoon behoort ’n slaaf te wees nie. Ons
is vry in Christus. Ons is geen nasie se slaaf, geen organisasie se
slaaf nie. Ons is mans en vroue van God. Ons arms uitreik na elke
gevalle broer, maak nie saak waar hy is nie. Daar’s plek vir ons
almal. So wanneer ons ’n punt bereik…
94 Hulle sou rondgaan, hierdie slawe by verskillende plantasies
koop. Hulle sou ’n koopbrief kry, net soos ’n gebruikte motor,
by ’n motorhandelaar, iewers. So hulle sou rondgaan en hierdie
slawe koop. Hulle sou neem ’n…
95 Ek het gelees van Abraham Lincoln, ’n groot suidelike, wat
daar in New Orleans van die boot afgeklim het, en hulle daar in
’n slawe-sel gesien het, besig om ’n groot man op te veil, yslike
groot stewige Neger. En sy arme vroutjie wat daarbuite staan en
huil het, met twee babatjies, want hulle sou homverkoop omhom
te laat teel met groter, gesonder vroue, om groter slawe te maak.
Abraham Lincoln het sy vuis soos daardie gebal, en gesê: “Dis
verkeerd. Eendag sal ek dit beveg, al kos dit my lewe.” Dit het,
maar hy het dit beveg. Hy het dit gebreek, ook.
96 Laat ek vir jou vertel, broer, ongeloof is van die duiwel. Laat
ek dit beveg, Here. Ek gee nie om of dit my lewe kos nie. Laat
ek daardie ding oor die kerk breek, daardie grense, ensovoorts,
dat ons kan sien, ons, deur een Gees, word ons almal gedoop
in een liggaam in, en ons is Christene. Ons is broers. Maak nie
saak of die man aan die Kerk van God behoort en ek aan die
Gemeentes behoort, en hierdie een Baptis, of Presbiteriaan is nie;
ons is broers, dis wat ons is, ons is broers in Christus. Kom ons
verbreek dit. Breek hierdie grense af. Ons kan ons arms uitsteek
na elke broer toe.

Was ’n tyd gelede hier, wat hulle gesê het: “Broer Branham,
as jy net by ons organisasie sal aansluit.”
97 Ek het gesê: “Nee, ek’s saam met julle organisasie, maar ek
sal vir julle sêwat ek gaan doen: ek salmy arms uitsteek aan albei
kante na elkeen.” Dis…Ons is almal een in Christus.

Eendag het hierdie makelaar na ’n plantasiehuis toe gekom.
Hy het gesê: “Hoeveel slawe het jy?”

Hy het gesê: “Meer as ’n honderd.”

Gesê: “Ek wil graag na hulle kyk.”

98 “Goed.” Hulle was almal aan die werk, en hulle was…hulle
was mismoedig. Hulle het—hulle het ’n punt bereik waar hulle
geweet het hulle sou nooit weer teruggaan na die tuisland nie,
en nooit weer vir Pappa en Mamma sien nie, en nooit weer die
kinders sien nie, en—ensovoorts, en hulle—hulle was baie treurig.
En hulle sou swepe vat en hulle slaan om hulle te laat werk; hulle
laat trek en werk, en wat hulle ook al moes doen.
99 Eendag toe hierdie slawekoper verbygekom het, en hy
opgelet hoe hy daardie slawe slaan, om hulle te laat werk, almal
behalwe een jong man. Hulle hoef hom nie te geslaan het nie.
Skouers regop, ken op; hy was net besig daarmee op enige
oomblik.

En die—die makelaar het gesê: “Ek—ek wil graag daardie
kêrel koop.”

“O,” het die eienaar gesê: “hy’s nie te koop nie; kan hom nie
verkoop nie.”

“Wel,” hy het gesê: “ek het opgelet jy hoef hom nie te
berispe nie.”

Het gesê: “Nee.”
Gesê: “Wat’s die rede?”Gesê: “Is hy hulle almal se baas?”
Gesê: “Nee, hy’s ’n slaaf.
Gesê: “Miskien gee jy hom ander kos as wat jy vir die ander

slawe gee.”
Gesê: “Nee, hulle almal eet saam in die kombuis; hulle is net

’n slaaf.”
“Wel,” gesê: “wat maak hom soveel anders as die res

van hulle?”
100 Hy het gesê: “Ek het ook gewonder, tot ek uitgevind het,
eendag, dat oorkant in die tuisland, waar hy vandaan kom,
Afrika, is sy vader die koning van die stam. En al is hy ’n
vreemdeling, tog weet hy hy’s die seun van ’n koning, en hy gedra
homself soos een.”
101 O, God! Ons is die seuns en dogters van God, die seun van die
Koning van die Hemel. Hoe sal ons onsself dan gedra? Ou klein,
verstote swakkelinge? Nee, meneer.

My Vader is ryk met huise en land,
Hy hou die rykdom van die wêreld in Sy hand!
Van robyne en diamante en silwer en goud,
Sy koffers is vol, Hy het rykdom ongekend.

Want ons is ’n Koning se kind, kom ons gedra onsself.
102 Vroue, moenie soos die wêreld wees nie, moenie soos die
wêreld aantrek nie. Moenie hierdie moderne dinge wees, en al
hierdie goedwat hulle doen nie; blyweg daarvan af. Jy’s ’n dogter
van ’n Koning.

103 Menere, julle broers, julle hoef nie verkleineer en opsy
gestoot te word nie. Julle is seuns van Koning. Ja, staan op en
stoot jou bors uit, trotseer dit; dis verseker.
104 Ons verwag dat God iets vir ons sal doen. Hy kan niks vir ons
doenwanneer ons net so neerslagtig ronddwaal asof ons, omtrent
halfdood is nie. Hy wil ’n lewendige kerk hê. Hy wil hê die—die
lidmate daarin moet lewendige stene wees wat opgebou is in die
huis van geloof. GloHom, aanvaarHom, deur SyWoord te neem.
105 Nou, julle sê: “Wel, ek het ’n groot reputasie, Broer Branham.
Ek’s ’n sakeman. Ek speel kaart bymy vereniging.” Ek gee nie om
wat jy het nie, broer, daar’s geen groter vereniging in die wêreld,
as die vereniging van Jesus Christus nie, en jy sal nooit daarby
aansluit nie.
106 Jy sê: “Wel, ek’s ’n lidmaat van ’n kerk.” Daar’s net een Kerk,
net eenWeg, een Poort, dis Jesus Christus. Hy wat op enige ander
manier ingaan, is dieselfde as ’n dief en ’n rower. En deur een
Gees word ons almal gedoop in daardie Liggaam. Dis reg en ons
is broers. Ja, meneer. En ons is seuns en dogters van die Koning;
ons behoort onsself te gedra. Ons reputasies is niks op die aarde
nie; wat dit wil wees: in die Hemel, waar ons ons—ons posisie wil
hê, voor God.
107 Nou, ons vind, neem Simeon verder…Ek sien ek het nog
omtrent vyf minute. Kom ons bring hom ’n bietjie verder. Ons
vind uit dat Simeon ’n goeie rede gehad het vir wat hy gedoen
het, omdat die Heilige Gees aan hom geopenbaar het dat hy nie
die dood sou sien nie. Maak nie saak wat, hoe oud hy was, of niks
daarvan, hoeveel ander misluk het om Hom te probeer sien nie,
maar hy, self, as ’n individu, sou die Here se Christus sien.
108 O, broer, suster, as jy—as jy die Heilige Gees kon kry om
nou vir jou te openbaar: “Ek’s die een wat gaan genees word. Ja,
meneer. Ek weet nie wat die res van hulle gaan doen nie, maar
dit gaanmy tydwees. Hierdie is die uur vanmy genesing.”
109 “Hierdie is die tydwat ek dieHeiligeGees gaan ontvang. God
het dit aan my geopenbaar. En ek gaan dit ontvang.” Dis anders,
iets sal gebeur.
110 Soos die “diepte wat roep na die Diepte, geruis van U
waterstrome,” het Dawid gesê. Met—met ander woorde, as daar
’n diepte hierbinne is wat roep, moet daar ’n Diepte daarbuite
wees wat antwoord op daardie roepstem. Met ander woorde,
hoeveel glo dat jy—dat jy graag ’n nader wandel met God wil hê?
Steek op jou hand. Goed. Hoeveel glo God is ’n Geneser? Steek
op jou hand. Sekerlik. Wel, nou, as jy Iets in jou het wat dit vir
jou sê, moet daar Iets daarbuite wees om te antwoord op daardie
begeerte.
111 Hier, soos hierdie: voordat daar ooit ’n vin op ’n vis se rug
was, moes daar eers ’n water gewees het vir hom om in te swem,
of hy sou geen vin gehad het nie. Voordat daar ’n boom was om

op die aarde te groei, moes daar eers ’n aarde gewees het, of daar
sou geen—geen boom gewees het om daarin te groei nie.
112 Hier ’n tyd gelede…ek het so pas gedink, ek het hierdie
onlangs aangehaal, dat ’n—’n seuntjie in ons stad, hy was…al
die uitveërs van sy potlood afgeëet—geëet het by die skool. En die
onderwyseres het vir sy ma geskryf. En sy ma het hom eendag,
buite op die voorstoep gekry, besig om die pedaal van ’n fiets af
te eet. So, dit was rubber. En so het hulle hom afgeneem na die
laboratorium toe, om die kêreltjie te ondersoek om uit te vind
wat verkeerd was. En die dokter het uitgevind sy liggaampie
het swael nodig. Nou, jy vind swael in rubber. Nou wat? Solank
daar ’n begeerte was na swael daarbinne, moes daar eers ’n swael
gewees het. O broer, kan jy sien wat ek bedoel? Daar moes eers ’n
swael daar buite gewees het, voordat daar ’n begeerte hier binne
kon wees. Sien julle dit?
113 Dis hoekom daar meer van God vir julle is. Dis hoekom
daar Goddelike genesing vir julle is, omdat julle daarna soek.
Dis hoekom daar ’n God was wie se…na wie Abraham gesoek
het, wie se Boumeester en Oprigter God was. Hy het dit verwag,
omdat God die belofte gemaak het. Sien julle dit?
114 Hier, voordat daar ’n skepping kan wees, moet daar ’n
Skepperwees omdie skepping te skep. En solank aswat jy voel jy
glo in Goddelike genesing, is daar iewers ’n oop fontein. Solank
aswat jy glo daar’s ’n God, wat jou sal vul met die Heilige Gees, is
daar iewers ’n oop fontein, of jy sou nooit daarna gesmag het nie.
Ander…Baie ander smag nie daarna nie, sien, want dis nie aan
hulle geopenbaar nie. Maar dis aan jou geopenbaar. Hoekom?
Deur Wat? (Ek voel nou baie godsdienstig.) Sien? Wat is dit? Dit
is aan jou geopenbaar deur die Heilige Gees, dieselfde Heilige
Gees wat dit aan Simeon geopenbaar het.
115 En solank as wat Hy dit geopenbaar het, is daar iewers ’n
oop fontein. O, as ons dit net kon sien! Daardie fontein is iewers
oop, want dis aan jou geopenbaar deur die Heilige Gees, dat God
’n Geneser is. Waar is daardie fontein? God vul met die Heilige
Gees. Waar is daardie fontein? Sien daar’s ’n fontein daar, of
jy sou nie daardie begeerte in jou hart gehad het nie. So dit
laat jou net jou gedagtes van enigiets anders verloor, want dit
oorheers alles. Dit vul jou hele wese met die geloof daarvan. Nou,
daar’s nie twee Heilige Geeste nie. Daar’s net een Heilige Gees,
en dieselfdeHeilige Geeswat dit aan Simeon geopenbaar het, het
dit aan jou geopenbaar; geopenbaar deur die HeiligeGees.

Daar is ’n Fontein gevul met Bloed,
Getrek uit Immanuel’s aar,
Sondaars, gedompel onder die vloed,
Verloor elk’ sondevlek.

116 Dis vir elke sondaar. Petrus het gesê daar op die dag van
Pinkster, gesê: “Bekeer, en laat elkeen van julle gedoop word in

die Naam van Jesus Christus, tot die vergewing van julle sondes,
en julle sal die gawe van die Heilige Gees ontvang. Want die
belofte…” O, goeiste! Hoe kan jy dit terugneem en dit in een of
ander historiese ding plaas? “Die belofte kom julle toe, en julle
kinders, en aan hulle wat daar ver is, selfs soveel as wat die Here
ons God sal roep.”
117 [Leë kol op band—Red.]…?…Pinkster-seëninge, die krag
van God wat probeer om Sy kerk te neem; Hy faal nie. Hy raak
nie minder nie. Hy’s nog net so helder en vars vandag as wat Hy
ooit was, en altyd sal wees. Hy’s Ewig. O, ja.
118 Seuns van God word gelei deur die Gees van God. David du
Plessis het eenkeer daaroor gesê, oor seuns van God: “Seuns van
God word gelei deur die Gees van God.” Julle glo dit almal, nie
waar nie? “Seuns, kinders van God word gelei deur die Gees
van God. Nou, die probleem daarmee is, die kerk vandag,” het
hy gesê: “Ons het te veel kleinseuns, maar God het nie enige
kleinkinders nie.”
119 Nou, julle Metodiste, tel net ’n bietjie op. Ek wil julle jas
uittrek. As ons steeds Metodiste seuns en dogters van God gehad
het, sou dit goed gewees het. As ons Baptiste seuns en dogters
van God gehad het, is dit goed; Lutherse, Nasareense, Pelgrim
Heilige, of Pinkster. Maar net soos die res van hulle gedoen het,
so doen ons in die Pinksters. Ons neem ons kinders en bring hulle
in die kerk in, omdat ons daarin was, en maak hulle lidmate van
die Pinksterkerk; dis kleinkinders!
120 God het nie kleinkinders nie! Daardie selfde seun of dogter
moet dieselfde prys betaal wat ons het, en die Heilige Gees
ontvang net soos ons het. Daar’s geen kleinkinders nie. God
neem hulle nie in deur…so nie. Daar is seuns en dogters. Daar’s
geen kleinkinders nie, God het nie enige nie. Glad nie so-iets by
God nie.
121 Wel, sê: “Ek behoort aan die Metodiste kerk. My ma het
daaraan behoort.” Dis ’n kleinkind! God het dit nie! Jy’s—jy’s
’n kleinkind van die Metodiste kerk, jy’s ’n kleinkind van die
Pinksterkerk, maar God het nie enige kleinkinders nie. Elke man
en vrou moet individueel wedergebore word, seuns en dogters
vanGod. Dis wat hulle vol van dieGees en vol lewemaak.
122 Dit begin nou lente raak.Mettertyd gaan al die klein voëltjies
hieronder uit in daardie kaktus-toppe en bosse daarbuite, bou
vir hulle ’n nes. ’n Ou ma-voël kan vir haar ’n mooi nessie bou
en dit net so snoesig maak vir haar babatjies, ’n nes vol eiers
lê. En sy kan daar op daardie eiers sit, en so getrou, en hulle
net soveel omdraai, en so honger word, en sy sal haarself laat
verhonger, sy is so swak, sy kan nie van die nes afvlieg nie. As
daardie ma-voël nie by die maat was nie, sal daardie eiers nooit
uitbroei nie. Dis reg. Hulle is nie vrugbaar nie. Die bloedstroom
kom van die manlike geslag, die hemoglobien. Dis waar. Die vrou

produseer net die eier, die wyfie, maar die mannetjie is waar die
vrugbaarheid kom.
123 Dis wat fout is met ons kerke vandag. Ons Pinkstermense…
(Sê niks teen hierdiewonderlike kerk en julle wonderlike pastoor
nie. Ek het hom ontmoet, ek weet wat hy glo.) Maar vandag kry
ons groter kerke as wat ons ooit gehad het en ons geloof raak
swakker.Wat’s fout? Sien, ons bring lidmate in, kleinkinders.Wat
ons nodig het, broer, nie…
124 Daardie ou voël, soos ek sê, sy kan daarop sit, daardie nes,
tot sy so swak was, sy kan nie daarvan afvlieg nie. Maar as sy
nie by die maat was nie, wat sal daardie eiers doen? Hulle sal net
daar lê en vrot. Julle weet dit met julle hoenders. Hulle sal daar
lê en vrot.
125 Daar’s net een ding om te doen, broer: maak die nes skoon.
Dis reg. Dis wat ons Pinksterbewegings vandag nodig het, is ’n
nes-skoonmaak tyd. Kry die vrot eiers uit die nes uit. Lidmate
inbring, en hulle diakens ensovoorts maak, en hulle op die rug
klop, want hulle betaal ’n bietjie baie in die kerk; weet niks meer
van God af as wat ’n Hottentot weet van ’n Egiptiese nag nie. Dis
reg.Wat ons nodig het, is ’nwedergebore ondervinding,met terug
na die doop van die Heilige Gees, met regte egte Pinkstergeloof
in die ker-…in God, wat beoefen word in ons kerk. Dit bring
iets wat jy gelei word deur die Heilige Gees. Wanneer die Woord
spreek, sê jy “amen” daarop, en jy glo dit.

Simeon is beweeg deur die Heilige Gees, en daar het hy die
Belofte gehad.
126 Nou, ter afsluiting mag ek dit sê. Kom ons sê kom ’n tyd…
Nuus het nie toe versprei soos dit het nie. Kyk na klein Maria,
sy het ook verwag, ’n maagd. Sy sou…sy het nog nooit ’n man
geken nie, maar die Heilige Gees het haar ontmoet en gesê:
“Daardie heilige Ding wat in jou gebore word, sal uit die—sal uit
dieHeiligeGeeswees. God gaanVader van hierdie Seunwees.”

Wel, sy het verwag dat God Sy Woord sou hou. Sy het nie
rondgegaan en gesê: “Nou, wag. Ek sal kyk tot ek lewe voel, en
dan sal ek gaan getuig,” nie.

Nee, nee. Dis nie wat jy voel nie. Jesus het nooit gesê: “Het jy
dit gevoel?” nie. Hy het gesê: “Het jy dit geglo?” Jy glo dit.
127 Iemand sê: “Wel, ek voel nie enigsins anders nie.” Dit het niks
daarmee te doen nie. Dit praat nie van die uiterlike hand en die
uiterlike liggaam nie: Hy praat van die binneste wat dit glo. Dit
beheer die res daarvan.

Gesê: “Het jy dit geglo?”
128 Maria, sodra die Engel haar vertel het, wel, het sy gesê:
“Kyk, die diensmaagd van die Here. Laat dit met my wees soos
U…volgens U Woord.” Sy het reguit in die heuwels van Judéa
ingegaan, en getuig. Vir Elisabet, haar niggie, gaan vertel dat

sy ’n Baba sou kry, sonder om enige man te ken. Wel, Elisabet
was verstom, het gesê…En klein Johannes, julle weet, hy was
alreeds sesmaande, gevorm in symoeder se skoot, was leweloos.
129 Die groot Engel het aan Sagaria verskyn, en hy het God se
Woord betwyfel. Hy het gesê: “Jy sal stom wees tot die tyd wat
die baba gebore word.” Julle weet, God is in staat om uit hierdie
klippe kinders van Abraham op te rig. As jy dit nie wil aanvaar
nie, sal iemand anders. En hy het gesê…
130 Wanneer, ons vind uit, sy die begroeting gegee, sy gesê het:
“O, die Heilige Gees sal my oorskadu, en ek gaan swanger word.
En hierdie heilige Ding sal die Seun vanGod genoemword, en ek
sal Sy Naam Jesus noem.” Nou, klein Johannes was ses maande
sonder beweging. Enigiemand weet dis abnormaal. Drie tot vier
maande op die meeste, en dan, hier’s ses maande en hy het nog
nie beweeg nie; maar sodra sy daardie begroeting van Maria in
haar oor gehoor het, nog een wat verwag het, nog een wat verwag
het, albei van hulle. En toe Maria gesê het…die Naam van die
Here Jesus genoem het, die eerste keer wat daardie Naam ooit
gespreek is in menslike lippe, het ’n dooie babatjie in die skoot
van sy moeder opgespring van vreugde. En Johannes het die
Heilige Gees ontvang in sy moeder se skoot en begin opspring
van vreugde.
131 En as die eerste keer wat die Naam van Jesus Christus ooit
in menslike lippe gespreek was, ’n dooie baba laat opspring het
van vreugde in sy moeder se skoot, wat behoort dit te doen in ’n
wedergebore kerk, om geloof vir genesingskrag te kry!
132 Ek’s nie opgewonde nie! Ek weet waar ek is. Sien? Maar
ek begin net partymaal goed voel wanneer ek begin praat oor
daardie dinge. Sien? Dis reg, want dis waar; daardie Naam van
Jesus Christus het Lewe; en wanneer Dit gespreek wordmet krag
en geloof, is daar niks wat in Sy Teenwoordigheid sal staan nie.
Dis presies reg. O, sekerlik, seuns en dogters vanGod.
133 Nou, kom ons sê Simeon het agter in sy studeerkamer gesit;
miskien is dit Maandagoggend. Al die priesters is by hulle werk.
En daar was omtrent twee-en-’n-halfmiljoen Jode in Palestina
op daardie tyd, so verskeie babas is oornag gebore; op die agtste
dag moes die manlikes besny word. Kom ons dink Simeon sit
agter in sy kantoor. Hy het die Woord; hy kyk so daardeur. En hy
kom af op die Boekrol, miskien hier oorkant in Jesaja, Jesaja 6:9.
“Vir ons is ’n Seun gebore, Kind gegee,” sovoorts. “Sy Naam sal
genoem word Raadsman, Vredevors, Die sterke God, Die ewige
Vader.” Ek kanmy net voorstel hoe hy daar sit.
134 Nou, al die tyd was klein Maria toe op haar pad soontoe om
die Baba te laat besny. Sy kom in die gebedsry in, of wat dit ook
al mag wees, die ry wat opgaan vir besnydenis. Al die babatjies
was aangetrek in baie mooi naaldwerkies, julle weet. En oulike
outjies, en geen tande nie, julle weet, en, o, ek hou so van hulle.

En die kêreltjies, en moeders, liefdevol, met hulle babatjie daar
gesien; maar daar het Hy gehad…toegedraai in Sy sweetdoeke.
Weet julle waar hulle dit gekry het? Van die juk van ’n os af in
die stal, en tog die einste Skepper van hemel en aarde! En ons
trek ’n vyftig-dollar pak aan en steek net ons neus in die lug,
sodat, as dit sou reën, sou dit ons verdrink, en ons Verlosser is
gebore sonder klere om Hom selfs in toe te draai. “Jakkalse het
gate, die voëls van die hemel het neste, maar die Seun van die
mens het nie ’n plek om Sy hoof neer te lê nie.” Wie is ons? Hoe
moet ons…?
135 “Wel, ek’s…Ek behoort aan die grootste kerk in hierdie
stad.” O, genade, broer, suster, wanneer jy so voel, gaan jy net
daar weg van God af! “God het…Hy’t ’n plig teenoor my.” Hy’t
geen plig teenoor niks nie. Jy’t ’n plig teenoor Hom. Hy het Sy
deel gedoen. Jy moet glo net soos die res van hulle glo. Jy moet
op dieselfde manier kom as wat hulle gekom het.
136 Ek kan vir Simeon daaragter sien sit. En nou kom klein
Maria meteens in die gebou in. Ek kan al die ander vroue ’n
afstand sien handhaaf. Ek reken julle wedergebore mense weet
wat ek bedoel. Sy het daar gestaan. Die vroue het hulle afstand
gehandhaaf, sê: “Sien daardie vrou daar…sy het daardie baba
buite die heilige eg gehad. Sy en Josef is net ’n paar maande
gelede getroud en sy sou alreeds moeder wees voor dit gebore is.
Sy sou—sy sou moeder wees voor sy getroud is, liewer. Sien? Dis
’n buite-egtelike kind. Kyk na haar wat daardie buite-egtelike
kind in die tempel van God inbring. Bly weg van haar af.” (Dis
hoe regte gelowiges…) Maar Maria, wat daardie Babatjie in
haar arms gehou het, miskien was Dit in, die sweetdoek wat van
die juk van ’n nek af was, os se juk in die stal. Miskien was Dit,
maar in haar hart het sy geweetWie se Seun dit was.
137 Dis hoe dit is met elke gelowige. Jy weet die dokter mag sê:
“O, moenie daardie fanatisme glo nie.” En joumoeder mag dit sê,
jou man mag dit sê, jou vrou mag dit sê, maar jy weet wanneer
Iets in jou hart ingebore is. God het dit aan jou geopenbaar. Jy
verwag dat iets sal gebeur.
138 “Moenie na daardie kerk toe gaan nie. Jy hoef nie daar
in te gaan nie.” Dis alles reg. Jy sal in elk geval kom as Iets
daarin is. Sien? “O, hulle is ’n klomp holy rollers.” Dit maak
geen verskil wat jy hulle noem nie. Dit mag wees die…mag…
hulle sweetdoeke mag baie—baie agterlik wees, maar ek weet
in elk geval wat daarin toegedraai is. Ek weet wat in Pinkster
sweetdoeke toegedraai is. Ja, meneer. Ek weet ons het alles
daarin, maar tog is die Heilige Gees ook daarin toegedraai.
Dis presies.
139 Dit in haar arms gedra soos hierdie, sy het nie omgegee wat
die res van hulle nie. Hulle het almal hulle afstand gehandhaaf.
Wanneer jy ook al die Heilige Gees kry, is jy gemerk. Almal,

hulle merk jou. Hulle weet, hulle weet. Hulle sê: “Ag, sy is
een van daardie mense wat in tale praat; sy gaan na daardie
Pinkstergroep toe. Bly weg van haar af. Moenie haar na die
kaartpartytjie toe oornooi nie.” Moenie bekommerd wees nie; sy
het die Heilige Gees, sy sal in elk geval nie gaan nie. So—so daar
het julle dit, sien? Ja. So daar, ek sien. Ja.
140 Naderhand, sien ons daar; en elkeen van hulle wat soort van
giggel en lag, julle weet: “Sien, dis sy. Dis een van hulle. Net daar,
sien? Dis sy.” Sy het geweet; dis alles reg, sy het aandag gegee aan
haar Babatjie. Sy het geweet Wie dit was. Meer vir haar beteken
as al die kringe en alles wat daar was. Almal van hulle wat nie
geglo het nie, hulle hoef nie te geglo het nie, maar sy sou weet…
sy het geweet wat sy gehad het. Dis hoe ons is. Ons weet wat ons
het. Ons weet wat daardie belofte is.
141 Nou, hier is Hy in die tempel, eerste keer God in Sy tempel,
in ’n menslike vorm. God was in Christus om die wêreld met
Homself te versoen. Hier is Hy, hierdie klein Jehova Babatjie
nou, wat in die moeder se arms lê. Net hierdie Kêreltjie soos die
res van hulle, maar daar was ’n verskil daar. Dis die verskil, sê:
“Wel, ons gaan kerk toe net soos julle,” maar daar’s ’n verskil
daar (Sien?), wanneer jy die regte plek, die regte ding tref.
142 Hier kom sy deur die gebou. Nou, as die Heilige Gees dit aan
Simeon geopenbaar het, hang dit van die Heilige Gees af om toe
te sien dat Hy—Hy SyWoord uitvoer.
143 ’n Dramatjie hier nou: Simeon is oorkant in die tempel, daar
oorkant aan die bid. Voor jy jou kom kry, wat gebeur? Wanneer
hy daardie Skrif lees, sê dieHeiligeGees: “Staan op, Simeon!”

“Waar…” nie: “Waarheen wil U hê moet ek gaan? Wat wil
U hê moet ek doen?” nie. Dit het niks daarmee te doen nie; doen
wat Hy vir jou gesê het. Staan op. Hier kom hy.

“Begin loop.”
“Waarnatoe gaan ek?”
“Maak geen verskil nie, hou net aan loop.” Loop!
Glo julle seuns en dogters van God word gelei deur die Gees

van God? Hier begin hulle loop.
“Waarheen gaan ek?”
“Maak geen verskil nie, hou net aan loop.”
Loop uit, hulle sien ou Simeon uitkom voor die gehoor, daar

oral op-en-af kyk. “Waar—waar—waarheen gaan ek, Vader?”
“Gaan net hier oorkant na hierdie rytjie vroue toe, daaronder

langs, ’n paar honderd van hulle.”
144 Hier kom hy reguit ondertoe. “Wonder wat makeer?” Hy dra
hierdie Boekrol, Jesaja, Boek, Boekrol, Jesaja 9:6, het dalk sy
vinger daarop. Heilige Gees doen party vreemde dinge. Glo julle

dit, broers? Vreemde dinge. Hier kom hy afgestap. Voor jy jou
komkry, komhy net presies nawaar hierdie vroutjie was.
145 Nou, julle sien, hulle het nie televisies gehad in daardie dae
nie, het nie ’n radio en pers gehad nie, net lip na oor. En dit
het nooit bekend geword, dat hierdie Baba gebore was nie. Sien?
Hy was net…Hy was…Wel, Hy was in elk geval so vreemd.
Niemand het dit in enige koerant geplaas nie. As dit vandag was
wat dit gebeur het, sou hulle dit nooit in die koerant geplaas het
nie, behalwe as hulle ’n skande woumaak of iets.
146 So hier, afgekom, en Simeon het net daar voor haar gestop.
En toe hy daar oorkant gekyk het…Sien, dit was aan hom
geopenbaar deur die Heilige Gees dat hy nie die dood sou sien
voor hy die Here se Christus gevind het nie. En die einste ding
waaroor die mense gespot het, die Heilige Gees het hom reguit
soontoe gelei. Glo jy nie Hy het jou vanmôre op dieselfde manier
hiernatoe gelei, dieselfde ding, dieselfde Heilige Gees nie? Hom
reguit hiernatoe gelei. Hy het verwag om hierdie Christus te
sien, en daar het hy afgeloop; en sodra hy dit gesien het, het hy
dit herken.
147 Nou kom jy vanaand. Kom jy; gaan sit net as jy ’n skeptikus
is, gaan sit, kry vir jou ’n sitplek. Hou net ’n paar minute dop.
Verwag jy om Hom te sien inkom op die toneel vanaand? Ek
verwag. Sien? Sien? Ek verwag dit. Hy sal dit doen, as jy dit
verwag.
148 En sodra hy Dit gevind het, die Baba gevind het, het hy
oorgereik in die moeder se arms en die Baba geneem, en Dit
teen sy eie hart vasgedruk, en gesê: “Here, laat U dienskneg nou
gaan in vrede, volgens U Woorde, want my oë het U verlossing
aanskou.” O, goeiste! Gelei deur die Heilige Gees!
149 Nou, hou hierdie woorde in jou hart, en kyk vanaand omGod
se verlossing te sien. Ek gaan binne ’n oomblik stop. Hou dit
net in julle gedagte; laat die Heilige Gees jou lei vanaand om
God se verlossing te sien. Hy het belowe Hy sou dit doen in die
laaste dae. Kyk ofHy dit doen. Sien? Verwagting, hê vandag groot
verwagtinge, soos hy gehad het.
150 En daar was nog een wat verwag het in daardie dag. Ek sal
haar inkry so terwyl ons afsluit. Haar naam was Anna. Sy was ’n
profetes. Sy was in die tempel, blind; maar sy kon verby die mure
van daardie tempel sien.
151 Ek hoop dat elke afsonderlike organisasie vandag verby
die mure van julle organisasie kan sien. Dis in die haak, julle
organisasie, maar kyk verby diemure daarvan. Sien?
152 Soos blinde Anna daar gesit het, meteens…Sy het ook
gesoek na die verlossing van Israel, maar sy was blind. Die
Heilige Gees moes vir haar gesê het: “Staan op, Anna!” Sy
het opgestaan. Hier kom sy, haar pad gevleg, gelei deur die
Heilige Gees, deur die mense rond. Hoe het sy dit gedoen? Sy

het dit verwag, en die Heilige Gees het haar gelei; daardie ou
blinde vrou, wat gelei is deur die mense, aangekom het. Hier
was Simeon, die trane wat teen sy sneeu-wit baard afgeloop het.
“Here, laat U dienskneg gaan in vrede.”
153 Ek wonder wat die giggelende skare toe gedink het. Sien?
Wat was hierdie groot aanganery? “Wel,” het hulle gesê: “daar’s
ou Anna; sy’s blind. En daar’s Simeon; hy’s oud en soort van half
van sy kop af.”
154 Maar hulle het op die regte plek gestaan. Maak nie saak in
watter toestand hulle was nie, hulle het op die regte plek gestaan.
Diswaar ekwil staan. God, laatmy op die regte plek staan!
155 En hier het sy gekom en haar pad daar deurgevleg. Nou, as
die Heilige Gees daardie blinde ou vrou kon laat vleg deur al
daardie mense om by Hom uit te kom, hoeveel te meer kan Dit
jou deur hierdie strate laat vleg vanaand? Laat afkom na die
plek waar ons glo dat Hy die siekes sal genees, Hy die verlorenes
sal red.
156 En hier kom sy. En sodra sy daar aangekom het, het sy ook
die plek gevind, sy het haar hande opgesteek en God geloof en
van Hom gepraat, en gepraat van die s-…doring wat in Maria
se hart sou wees, ensovoorts, en geprofeteer. Sien, sy was ’n
profetes, en die Gees van God was op haar. En God het daardie
blinde ou vrou gelei deur die skares totdat sy by daardie plek
gekom het, omdat sy verwag het dat Hy sou kom.

Ek verwag Hom. As jy Hom sal verwag, sal God aan ons
verwagtinge voldoen.
157 ’n Groot musikant, net hier ’n paar jaar gelede, het Rusland
toe gegaan en hy het ’n overture gespeel, en hy het net so goed
gespeel dat die Russiese mense geskree het so hard as wat hulle
kon. Hulle het opgestaan en hulle het geskree, en hulle het
geskree, en hom applous gegee om nog net een keer te speel. En
hulle…en hy het gestaan (luister nou), en hulle het appl-…
hulle het weer geskree, en hulle het voete gestamp, vir hom om
weer hierdie groot overture te speel.
158 En hy—hy…Hulle het die seun opgelet. Hulle het gesê: “Hy
moet buite homself wees. Hy let nie ons applous op nie. Hy let
dit nie op nie. Ons probeer hom terugroep om weer te speel.”
Maar hulle het opgelet hy het net soos daardie gestaan, en staar.
So naderhand het hulle omgedraai om te kyk, hy het nie enige
aandag gegee aan die applous van die mense nie; maar sy ou
leermeester, die ou meester, het bo in die gehoor gesit, hy wou
sien wat hy daarvan sê. Hy wou weet of hy applous sou gee, of sy
kop sou knik dat dit welgedaan was. Hy het nie omgegee wat die
mense gesê het nie; hy wou sien wat hy sê.
159 En as die mense vir jou sê die dae van wonderwerke is
verby, Jesus Christus is nie dieselfde gister, vandag, en tot in
ewigheid nie, moenie oplet wat die mense sê nie, maar kyk op

na die Meester Wat die Woord geskryf het. Hou jou oë gedraai
na daarbo, sien, wat Hy daarvan sê. As Goddelike genesing reg
is, ondersoek SyWoord vandag, en kom vanaandmet verwagting.
Kan ons net ’n oomblik ons hoofde buig?
160 Genadige Here, ek is dankbaar vir hierdie gehoortjie wat nou
hier gesit, en wag het. Ek bid dat U ’n paar sade in hulle harte
sal insink, dat hulle vanaand sal kommet sulke verwagtinge, dat
die kreupeles sal loop, die blindes sal sien. Mag daar vanaand nie
een swak persoon onder ons wees nie. Mag al die hartprobleme
genees word, die kankers. En mag U Gees net afkom, en mag
hulle selfs in hulle huise vanmiddag genees word, nog voordat
hulle selfs by die kerk aankom.Ons verwag,Here, groot dinge.
161 So lei diemense na die huis vanGod vanaand; lei die sondaar,
daardie verlore seun, moeder se lieflingsbabatjie wat sy sy trane
weggevee het, en daar lê hy op die kroegvloer vandag; daardie
verlore dogter, heelnag uit. Mag die Heilige Gees spreek en hulle
voete lei na die huis van God toe, en dan na die altaar toe
vanaand, om Christus, hulle Verlosser, te vind. En mag ons, soos
Simeon van ouds,met arms van geloof, vanaand die kosbareHere
Jesus omhels in ons harte, en ons hart die wiegie maak. Laat ons
ondervinding met Hom soos ’n sweetdoek wees wat ons anders
sal laat lewe van nou af.
162 Seën ons pastoortjie hier, en hierdie ander predikers, en wie
ook al daar—daar is in die kerk, Here, vandag, seën. Met die
vertroue dat U elke kerk ’n wonderlike diens sal gee vandag; mag
dit ’n dag wees wat ons nooit sal vergeet nie. Hou ons nou sterk
om U te dien. Seën die mense soos hulle na hulle huise toe gaan.
Ons vra in Jesus Christus’ Naam. Amen.
163 Soos ek die diens oorgee aan die pastoor, jammer om julle
oor die tyd te hou. Ek weet julle vertrek om twaalf en dis kwart
oor, maar dis soort van matig vir my. Partymaal wanneer ek
raak…Ek weet nie wanneer om te stop nie, dit voel so goed.
So partymaal is ek twee of drie uur hierbinne soos daardie. So
ek—ek is net lief daarvoor; en wanneer ’n gawe deelnemende
gehoor soos hierdie, kom ek met verwagtinge vanaand dat God
groot, wonderlike dinge vir ons sal doen. Tot dan, mag God altyd
met julle wees, soos ek die diens teruggee aan julle pastoor, en
miljoene dank dat julle geluister het, almal van julle. 

